
Astelehenean, 2007ko uztailaren 2an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INDUSTRIA ETA TEKNOLOGIA, MERKATARITZA ETA LAN DEPARTAMENTUA
Murchante Udalerako 100.000 euroko diru-laguntza bat ontzat eman da VINATURE proiektuan parte hartzeagatik 
Programaren helburua lanbide, lan eta etengabeko heziketa sustatzea da, mahastizaintzako lan kalitatea hobetzeko bitarteko gisa
Astelehenean, 2007ko uztailaren 2an.  Nafarroako Gobernuak gaurko bilkuran erabaki du Murchanteko Udalari 100.000 euroko diru-laguntza ematea, VINATURE proiektuan parte hartzeagatik, Interreg III-A programaren barruan. Riscleko Udalak (Gers, Midi-Pyrenées) bertan ere hartu du parte.
Proiektuak arreta berezia eman dio lanbide, lan eta etengabeko heziketari, Nafarroan estrategikoa den sektore baten lan kalitatea hobetzeko bitarteko gisa, mahastizaintza, alegia. Horrela, VINATURE programak ingurumen eta turismoko estrategia barne hartzen du, barneratutako lurralde garapena sustatuz. 
Era berean, proiektuak heziketari arreta berezia jarri dio, esparru honetan praktika onen transferentzia erabiltzeko eta planteatzeko, izan ere, programaren Frantziako bazkideak esperientzia handiko heziketa zentro bat du. 
Nafarroako Gobernuak gaur emandako diru-laguntza 2005-2007ko Nafarroako Lan Planaren barruan sartzen da, honako helburu nagusiekin: erabateko lana lortzea, laneko kalitatea eta produktibitatea hobetzea eta giza sendotzea, kohesioa eta txertatzea, eragozpen bereziak dituzten pertsonen lana sustatuz. 
Era berean, lanari buruzko Europako arauetan aipatzen da toki mailako lanpostuen sorkuntzak eskaintzen dituen aukerak aprobetxatu behar direla. Horrela, tokiko erakundeak agertzen dira toki mailako lanaren sustapenaren agente garrantzitsuenen artean. Izan ere, Nafarroako Gobernuaren Nafarroako Lan Zerbitzua, normalean, dagozkien udalerrietan lan politikez arduratzen diren tokiko erakundeekin lankidetza lanetan aritzen da.

INGURUMENA, LURRALDEAREN ANTOLAMENDUA ETA ETXEBIZITZA
33.600 euroko hainbat urtetarako gastua Bargotako Udal Plan Orokorra egiteko

Astelehenean, 2007ko uztailaren 2an.  Nafarroako Gobernuak 33.600 euroko hainbat urtetarako gastua onetsi da Bargotako Udal Plan Orokorraren egitea diruz laguntzeko. Gastua ordainduko da 2007, 2008 eta 20098ko aurrekontuen kargura.

Lurraldearen Antolamendu eta Hirigintza Zerbitzuak ondoko exekuzio epe hauek kalkulatu ditu: 2007. urtean kontratua sinatu eta lurraldea okupatzeko ereduaren estrategia onartzea; 2008. urtean hasierako onespena; eta 2009. urtean Udal Planaren behin-behineko onespena. Lan hauek egiteko aurrekontua denera 42.000 eurokoa da eta, erran bezala, emandako dirulaguntza 33.600 eurokoa da.
NEKAZARITZA, ABELTZAINTZA ETA ELIKADURA DEPARTAMENTUA
Legasako (Bertizarana) herri ondasunak berreskuratzeko erdibideko hitzarmenaren oinarriak onetsi dira
Astelehenean, 2007ko uztailaren 2an.  Nafarroako Gobernuak Legasako (Bertizarana) herrilurrak berreskuratzeko  transakzio hitzarmenaren oinarriak onetsi ditu gaur hartutako erabaki baten bidez.

Testuak dioenez, Legasako Kontzejuak herri ondasunen gaineko aprobetxamenduetako eskubideak dituzten partikularrekin izenpetu beharreko erdibideko hitzarmenak arautzea da arau hauen xedea

Legasako Kontzejuak uste du gaztainadiak, lizardiak, iralekuak, hariztiak, estrepadiak, basobera eta antzeko espezieak herrilurrak direla, zuzenbidean oinarrituriko bestelako arrazoiak galarazi gabe, orotariko arau gisa, eta partikularrek bakarrik haiek erabiltzeko eskubidea dutela.  

Helburu horretarako, hitzarmen unitatetzat hartuko da partikular bakoitzaren notario-eskrituretan 2005eko urtarrilaren 1a baino lehenagoko datarekin ageri diren aprobetxamendu guztien batuketa. Nolanahi dela, aipatu dataren ondoko notario-agiriak ere onartzen ahalko dira, baldin eta, Legasako Kontzejuaren iritziz, haien titularrak saiatu ez badira bidezkoak ez zirenak bereganatzen, herri-ondarearen kontra. Horretarako, bateratu eginen dira titular desberdinen eskrituretan ageri diren aprobetxamenduak, baldin eta bizitoki, etxe edo sutondo berean elkarrekin bizi badira. 

Notario-agirietan oin kopuruaren bidez adierazita ageri diren aprobetxamenduetan, neurri hori azalera neurri bilakatu eta hitzarmen unitatea atera ahal izateko, Legasako Kontzejuak irizpide honi segituko dio: Gaztainondo batek hartzen duen lur azalera: 25 m2; intxaurrondo batek hartzen duen lur azalera: 25 m2; Lizar batek hartzen duen lur azalera: 20 metro karratu.

Lur azalera beraren gainean aprobetxamendu bat baino gehiago badaude, onuradun bat baino gehiagoren izenean eskrituratuak, hitzarmen unitatea kalkulatzeko aipatu azalera zatituko da onuradunen artean, non eta aprobetxamenduren bat notario-agirietan oin kopuruaren bidez adierazita ez dagoen, orduan haren eremua onuradun horrentzat arau hauetako bosgarren artikulua aplikatuz aterako baita, eta beste onuradunaren eremua izanen da kenketa bidez ateratzen den aldea.
Lur eskrituratuak beren borondatez lagatzearen ordain, Legasako Kontzejuak bi aukera proposatuko dizkie eskubide horiek dituztenei, nahi bezala hauta dezaten: a) Partikularrei herrilurretara pasako den eremuaren % 25eko eskubideak aitortzea (jabetza osoan), agiri publiko batean kreditatuz gero, lehen 10 hektareatarako, %12 hurrengo 15 hektareatarako, eta %5 gainerakoetarako; eta b) Azaleraren ehuneko horiei dagokien diru ordaina, 0,18 euro/metro karratuko prezio unitarioa ezarriz. 
Aprobetxamenduen lur azaleraren gainerakoa herrilurretan geldituko da, Kontzejuak hura osorik eta nahi bezala erabil dezan. Handik goiti partikularrak ez du argudiatzen ahalko haren gainean inolako ez inongo eskubiderik.

Halaber, azpimarratu behar da hitzarmenean ez direla sartuko Legasako Kontzejuaren aldeko epai irmoa izandako aprobetxamendu eskrituratuak.

Transakzio hitzarmen bat eskatzen duen partikularrak identifikatu, zehaztu eta mugatu beharko ditu lursailean, Legasako Udalarekin eta Nafarroako Gobernuko Herrilurren Ataleko langileekin batera baina bere kontura, hitzarmenaren xede diren aprobetxamenduak. Hortik datozen gastuak erdibana ordainduko dituzte Kontzejuak eta partikularrak. Identifikatutako lur azalera erreala hitzarmen unitatetzat hartzeko ahalmena berarekin du Kontzejuak, hitzarmenari dagokionez. 
Bestalde, Udalak berarekin du partikular bakoitzari dagokion zatia lurzati batean edo gehiagotan emateko ahalmena. Lurzati horiek ez dute zertan izanik hitzarmenak ukitutako gaur egungo aprobetxamenduak berak. Kontzejuak partikularra entzunda erabiliko du ahalmen hau, eta hitzarmenekoen ezaugarri bertsuak dituen lurra emanen du. 

Hitzarmeneko lurretan dauden arbolak, berez sortuak badira, Lesakako Udalarenak izanen dira. Partikularrak landatutako zuhaitzak badira harenak izanen dira.

EKONOMIA ETA OGASUN DEPARTAMENTUA
Gobernuak 20.000 euroko dirulaguntza onetsi du “Navarparty 5” izeneko topaketa teknologikoa

Astelehenean, 2007ko uztailaren 2an.  Nafarroako Gobernuak 20.000 euroko dirulaguntza emanen dio Nafarroako Informatika Erabiltzaileen Elkarteari “Navarparty 5” izeneko topaketa teknologikoaren funtzionamendu gastuak finantzatzeko. Aipatu topaketa heldu den irailean eginen da Iruñean.

Informatikako aditu eta zaletuen topaketa honen xedea da informatikako ezaguerak eta trebetasunak trukatzea hitzaldi, lehiaketak, tailerrak eta erakustaldiak biltzen dituen programa baten bidez, eta gune egokia da komunikazio eta informaziorako teknologia berriak sustatzeko. 2003az geroztik topaketa hau Nafarroako Informatika Erabiltzaileen Elkarteak antolatu izan du, Nafarroako Gobernuaren laguntzaz.

OSASUN DEPARTAMENTUA
Gobernuak 6,35 milioi euroko bi gastu onetsi ditu Osasunbideko zentroen mantentzerako 
Astelehenean, 2007ko uztailaren 2an.  Nafarroako Gobernuak gastu bana onetsi ditu, 2,65 eta 3,7 milioi eurokoak, eraikinen garbiketarako eta arroparen garbiketa, lisatze eta errepasorako,  hurrenenez hurren, Osasunbidea-Nafarroako Osasun Zerbitzuko zentroetan 2088. urtean zehar. Gastu hauek urtero luzatzen ahal dira 2011ra arte.
Garbiketa zerbitzua, Gobernuak kontratatzea onetsi duena 2,65 gastuarekin, ondoko zentro hauetarako kontratatuko da: Vianako Printzea Kontsulta Zentroa; Soltxaga Jeneralaren Anbulatorioa; Ubarmin Klinika, eta Lizarra eta Tutera Osasun Barrutietako zentroak.

Arroparen garbiketa, lisatze eta errepasatze zerbitzuei dagokienez, bost lotetan banatu izan da arrazoi teknikoengatik, izan ere, zentroek arropa tratatzeko prozedura desberdinak eskatzen baitituzte: lehen lotea Nafarroako Ospitalea da, Bigarrena, Bideko Ama Birjina Ospitalea eta Ubarmin Klinika; hirugarrena, Tuterako Osasun Barrutia; laugarrena, Lizarrako Osasun Barrutia; eta bosgarrena, Oinarrizko Laguntza Zentroak, Osasun Publikoaren Institutua eta Ospitalez kanpoko Laguntza (Odola Emateko Zentroa, anbulatorioak, Adimen Osasuna eta Zentro Psikogeriatrikoa).

